
GOUVÈNÈ CUOMO ANONSE PWOJÈ ENFRASTRIKTI DLO AP AVANSE NAN  MOHAWK VALLEY 

 

Nouvo Sistèm Enfrastrikti Dlo egou pral bay Dlo  potab, pwòp pou rezidan ak biznis yo nan kominote 

Mohawk Valley 

 

Gouvènè Andrew M. Cuomo te anonse jodia ke dlo Rome, yon gwo pwojè amelyorasyon ensfrastrikti dlo 

egou, ap avanse nan  Rome, Konte Oneida. Pwojè a pral bay yon apwovizyonman dlo potab, pwòp, pou 

plis pase 1.000 rezidan nan Lwès Rome ak konekte plis pase 50 biznis, antrepriz endistriyèl, ak zòn ki 

pare nan zòn opòtinite Sid Rome Brownfield. Dlo lavil Rome, sa ki te sipòte pa yon sibvansyon de $8,5 

milyon pou pwogram transfòmasyon ekonomik Eta a, pral etabli nouvo koneksyon dlo a pwopriyete 

rezidansyèl, komèsyal, ak endistriyèl  sa ki pral kondwi nan nouvo konstriksyon kay, ekspansyon 

komèsyal, endistriyèl ak opòtinite agrikilti biznis rejyonal.  

 

“Envesti nan sistèm dlo pwòp sa vle di asire ke rezidan New York ak biznis yo gen dlo potab ak pwòp, 

kidonk nou ka sipòte sante kominote a anjeneral ak bay enfrastrikti avanse ki nesesè pou kwasans travay 

ak devlopman komèsyal, “ te deklare Gouvènè  Cuomo. “Pwojè dlo nan Rome pral fè vil Rome pi atiran 

pou pwochen envestisman prive ak ouvri kominote pou nouvo opòtinite ekonomik yo. Kòm eta ap 

kontinye fè Upstate New York vin yon destinasyon klas mondyal pou biznis yo lokalize, jan de 

envestisman enfrastrikti sa yo ki esansyèl pou rejyon an pwospere, epi Mwen kontan pou pouse pwojè 

sa delavan nan  Mohawk Valley.”  

 

Inan Mohawk Valley, dlo se yon faktè limite pou kwasans ak revitalizasyon kominote a.    Nan fason pou 

bay rezidan ak biznis yo apwovizyonman dlo  potab ak pwòp, dlo nan vil Rome ap chèche pou rezoud 

pwoblèm y ap fè fas nan toulède kominote yo alafwa Lwès ak Sid Rome ak konpayi yo. Pwojè a, sa ki pral 

aliyen avèk Plan Estratejik Konsèy Rejyonal Devlopman Ekonomik  Mohawk Valley , gen de konpozan 

Distribisyon pati Lwès nan Rome ak Ekspansyon Martin Street. 

 

Senatè Joseph Griffo te deklare, “Mwen bat bravo pou vizyon gouvènè a nan ede nan ekspansyon vil 

Rome ak elaji sèvis dlo ak egou. Mwen te lite pou pwojè sa a pandan plizyè ane ki sot pase yo, depi re-

aliyman sistèm prizon eta ak fèmti youn nan etablisman nan Rome, kontinyèlman, defann ak rankontre 

avèk biwo Gouvènè a ak ajans eta yo sou bezwen ak enpòtans finansman sa a. Mwen fyè pou m dirije lit 

sa a pou pwojè enpòtan sa, sa ki pa pral sèlman bay dlo ak egou pou plizyè santèn rezidan lokal men pou 



 

Haitian Creole 

ede rejyon sa a  – sa ki toujou ap rekipere nan anpil kriz ekonomik pandan dènye 30 ane ki sot pase yo  – 

jete baz pou pwochen kwasans ak devlopman.”   

 

Konpozan nan pati Lwès vil Rome pral boukle liy apwovizyonman dlo ki egziste deja, ogmante fyabilite, 

ranfòse presyon, ak elaji  wo-valè rezidansyèl potansyèl konstriksyon nan limit vil Rome.   Pwojè a gen 

ladann kontriksyon elevasyon tank estoraj, konekte sistèm apwovizyonman fragmante, ogmante 

presyon, ak enfrastrikti alimantasyon pou konstriksyon nouvo kay.    Nan yon pèspektif ki pi laj, nouvo 

sistèm lan pral gen kapasite pou fasilite patenarya entè-rejyonal avèk minisipalite ak endistri nan kote ki 

manke dlo.   

 

Konpozan Sid Rome pral efektivman konplete sistèm dlo ak egou a ansanm nan bò Martin Street 

Gateway – youn nan koridò endistriyèl ki pi aktif nan Rome. Adatman zòn pou devlopman endistriyèl ak 

estratejikman pozisyone nan zòn gwo rezo transpòtasyon Utica-Rome, koneksyon an pral bay 

enfrastrikti enpòtan ki nesesè pou estimile kwasans endistriyèl pou kwasans ak ekspansyon. Konpozan 

sa a se yon pwojè enplemantasyon kwiasans Smart pou opòtinite nan  pati Sid Rome Brownfield (BOA). 

 

Zòn ki pral desèvi pa ekspansyon sistèm dlo-egou  Rome pral gen ladann: 

• Sèvis enstalasyon ak Liy Dlo Prensipal nan Sleepy Hollow, West Thomas, Lorena, Link, State 

Route 69, Humaston, Turin, Oswego, and Dawn Drive  

• Sèvis nan Kolton Drive Sou-divizyon nan Turin Road  

• Dlo & Egou entè-konekte nan Martin Street  

 

Pwogram Transfòmasyon Devlopman Ekonomik Empire State (ETP) te etablii nan  2011 pou ede nan 

transfòme ekonomi kominote yo ki afekte pa fèmti  etablisman penitansyè pou minè ki dirije ak apateni 

pa leta. ETP ogmante envestisman nan sektè prive pou kreye travay ak sipòte inisyativ devlopman 

ekonomik nan bay kapital finansman ak kredi taks pou pwojè yo nan sipòte kominote yo ki gen enpak 

nan fèmti etablisman sa yo.   Pwojè dlo Rome  $11,5 milyon, sa ki sèlman kèk kilomèt de Enstitisyon 

Penitansye Oneida ki te fèmen resamman, pral amelyore kalite lavi pou plis pase 1.000 kay pandan l ap 

adopte kwasans ak ekspansyon biznis ak endistri. Pwojè enfrastrikti enpòtan sa a pral  mennen nan 

kreyasyon nouvo djòb ak aktivite ekonomik lokal, ede nan atenye enpak ekonomik sou fèmti a.   

 

Nou antisipe ke konstriksyon dlo Rome ap kòmanse nan prentan 2014. 

 

Prezidan , PDG & Komisyonè Devlopman Empire State  Kenneth Adams te deklare, “ Pwojè enfrastrikti 

dlo vil Rome pral bay plis pase 50 biznis ak 1.000 rezidan ki gen aksè a kalite, dlo potab pwòp epi li pral 

egalman pèmèt pi gwo opòtinite pou zòn konstriksyon yo,  devlopman brownfield ak plasman nan 

opòtinite agrikilti nan Mohawk Valley. ESD kontan pou l ede rejyon an nan efò l ak aplodi gouvènè 

Cuomo pou lidèchip li.” 

 

Manm Asanble Anthony J. Brindisi te deklare, “Pwojè sa se yon gwo ranfòsman nan efò devlopman nan 

Rome.   Sa a pral ankouraje ekspansyon biznis yo nan koridò Martin Street, ak egalman amelyore 

grandman sèvis dlo ak egou a plizyè santèn kay nan nan Lwès vil Rome. Pou nenpòt kominote pwospere, 

dwe genyen yon bon sistèm enfrastrikti, epi dlo nan Rome se yon amelyorasyon enpòtan pou Rome ak 

kominote avwazinan yo.   Se egalman espwa m ke kominote avwazinan yo pral anmezi pou benefisye de 

ekspansyon enfrastrikti enpòtan sa a.” 

 

Egzekitif Konte Oneida, Anthony J. Picente, Jr. te deklare, “Mwen vle remèsye Gouvènè Cuomo pou 

asiste avèk sibvansyon enpòtan sa a nan Rome ak Konte Oneida. Pwogram Transfòmasyon Devlopman 

Ekonomik Empire State esansyèl pou atenye konsekans ekonomik nan etablisman penitansyè ki fèmen 

tankou pa nou an. Sibvansyon sa pral ede nan favorize kwasans ekonomik ak ekspansyon.” 

 

Majistra Joseph R. Fusco, Jr. te deklare, “Dirijan Vil la te gen gwo vizyon lè li te vini nan bay dlo ak egou 

nan zòn ki defavorize yo.   Avèk sibvansyon sa a, Senatè Griffo te gen rèv sa epi li te ede nan fè li vini yon 

reyalite.   Nou remèsye l paske li te konprann enpòtans pwojè sa epi li pral lite pou nou. Nou egalman 

remèsye Gouvènè Cuomo paske li te deziyen finansman enpòtan piblik eta a vil nou an.  Gouvènè 

Cuomo ak Senatè Griffo te reyèlman kontribye a yon avni ekonomik pozitif pou zòn nou an.” 

